
SÊUNNO





Oh che sêunno stravagante

Son andæto mai a fâ!

No me stæ a ciammâ seccante,

Se ve o vêuggio un pö contâ:



Me trovavo, no saviæ

Se in Campagna, oppù in çittæ,

Ma in t’un lêugo dove gh'ëa

Pin de roba da mangiâ,

Cêutta[sic], crûa, cada, giassâ,

E ciù sciato che in galëa,

Pe-e gren Bestie che parlavan

Comme i Ommi, e caminavan

In sà, e in là tutte affannæ;



Domandeì a un Pappagaggio

Cose gh’ëa, per cuxitæ.

Vanni a vedde un pö in to staggio

(O me disse con magon)

Meschinetto! gh’è o Patron

Chi se trêuva a mâ partïo,

E zà' dæto per spedïo.



Vaddo e veddo (con licensa)

Un sciô Togno stramezuôu

De salute in apparensa,

Mà dä grascia suffucôu;



Gh'ëa d’attorno un orecchiuta

Bestia (o Mego de conduta),

Chi ghe dava di buggiêu

D’un purgante-vomitivo

